
GOUVÈNÈ CUOMO DEKLARE ETA-DIJANS POU KONTE KI AFEKTE ANPIL NAN TANPÈT NÈJ LA 

 

Gouvènè Andrew M. Cuomo te deklare jodi a yon eta dijans pou Konte annapre yo pandan dènye tanpèt 

nèj kontinye ap tonbe toupatou nan eta: Cattaraugus, Chautauqua, Erie, Franklin, Genesee, Herkimer, 

Jefferson, Lewis, Oswego, Wyoming, ak konte vwazen yo. Ou ka gade lòd egzekitif la isit la.  

 

Tanpèt la deja pote gwo kantite nèj nan lwès New York ak nan North Country depi nan lendi apremidi 

pou rive madi, e yo espere lap kontinye tonbe pou omwen jedi swa, pou atenn santral New York. Nan 

kad Eta Dijans lan, Gouvènè Cuomo te deplwaye Gad Nasyonal a zòn ki afekte yo madi apremidi e li te 

aktive sant operasyon ijans nan tout eta a 8:00 p.m. Lendi swa. Pami pèsonèl EOC a gen anpwaye NYS 

Divizyon Homeland Sekirite ak Sèvis Ijans, Lapolis Eta New York, Thruway Authority, Depatman 

Transpòtasyon, Depatman Konsèvasyon Anviwonman ak Sèvis Komisyon Piblik. 

 

“New York ap eksperimante ankò yon lòt gwo tanpèt, e mwen deklare yon Eta dijans nan konte yo ki te 

oswa ki pral afekte pou ede kominote yo pandan yap eksperimante yon kantite enpòtan nèj kap tonbe,” 

Gouvènè Cuomo te deklare. “Tanpèt sa a ka kontinye jiska vandredi maten avèk posibilite pou yon lòt 2 

pye nèj. Nouyòkè yo nan zòn sa yo ta dwe egzèse anpil prekosyon, epi pa rete sou wout yo jiskaske 

kondisyon yo amelyore ak ansekirite.”  

 

Anba yon eta dijans, resous enpòtan yo nòmalman limite pou itilizasyon eta epi yo mobilize pou ede 

gouvènman lokal yo ak lwa ak règleman ki ka sinon anpeche repons rapid yo sispann. 

 

Men kèk mezi ki dwe pran pou asire preparasyon: 

 

Wout ak Pon yo 

• Eta te aktive 526 chas-nèj, 74 gwo charyo, 1,247 operatè ak sipèvizè, 17 gwo souflè nèj, ak 4 

kamyon pou soufle nèj nan rejyon ki afekte yo. 

• Eta byen apwovizyone avèk sèl pou wout yo ki disponib pou zòn ki sou wout tanpèt la. 

• Tout biwo santral Antretyen Otowout ak Depatman Transpòtasyon ap gen anpwaye k ap 

travay 24 sou 24 pandan tout peryòd tanpèt la. 

 

Enèji 

 

Aktyèlman, gen apeprè 9,537 Nouyòkè ki pa gen elektrisite, e pou ede avèk sa a, Komisyon Sèvis Piblik 

Eta New York pral pwolonje lè asistans sant dapèl telefòn li a. Yo pral kòmanse madi, 18 novanm jiska 

7:30 PM, e lap kontinye de 7:30 AM jiska 7:30 PM nan dat 19 novanm, jan sa nesesè, pou ede 

konsomatè yo nan preparasyon tanpèt ak efò repons. Nimewo liy asistans lan se 1-800-342-3377. 

 

Anplwaye Komisyon Sèvis Piblik pral kontinye kontwole travay konpayi sèvis yo pandan tanpèt la ak 

pandan peryòd retablisman an. Konpayi elektrik yo prepare pou entèvni nan ka kouran elektrik la koupe 

pandan tout evènman an.  

 

Sekirite Piblik 

 

Divizyon State Police la te kontakte tout Kòmandan Twoup rejyonal yo pou garanti resous ak anpwaye y 

ap bezwen deja idantifye pou tanpèt la. Pèsonèl Jesyon Ijans Twoup la chwazi alavans pou mete pèsonèl 

nan Sant Operasyon Ijans konte a ki louvri. Pwosedi pou rapòte aksidan ki gen pou wè ak tan anplas pou 

dire tanpèt la. Lapolis Eta ap kontwole sere sere fèmti wout ak limitasyon ak Depatman Transpò ak NYS 

Thruway Authority. 

 

Divizyon Sekirite Enteryè ak Sèvis Ijans ak State Police pral founi anpwaye nan tout sant operasyon ijans 

konte a ki ka aktive pou ede kowòdone entèvansyon yo avèk ajans lokal yo. 

 

Gouvènè Cuomo rekòmande konsèy annapre yo pou sitwayen ki rezide nan rejyon ki viktim siklòn lan: 

 

Men kèk nan konsèy ki pi enpòtan yo pou kondi san pwoblèm pandan sezon livè a: 

• Pa janm swiv yon chas-nèj twò pre oswa pa eseye double youn. Sonje otowout ki devan chas-

nèj la toujou kouvri avèk nèj; 

•  Ajiste vitès ou pou eta wout la, epi toujou kite yon distans sekirite avèk lòt veyikil yo; 

• Pwograme tan anplis pou vwayaj pandan sezon livè a, epi pran pasyans pandan operasyon pou 

ranmase glas ak nèj; 

• Mete nan tèt ou sifas pon yo glise, paske yo konjle pi vit pase sifas wout la; 

• Siveye glas nwa, ki kapab difisil pou wè, men li fè eta wout yo vin glise lè tanperati asfat la 

anba tanperati pou konjelasyon; 

• Toujou gen yon telefòn selilè nan men ou, si li posib, men pa voye tèks pandan w ap kondi; li 

ilegal pou kondi avèk distraksyon, epi sa ap menm vin pi danjere pandan evènman tanpèt yo; 

• Pa janm soti anndan veyikil ou si zòn nan bloke avèk nèj; 

• Mete materyèl pou ijans nan vwati ou, tankou sab, pèl, fize siyalizasyon, kab pou demaraj, kòd, 

gratwa, radyo pòtatif, flach, dra ak rad cho anplis; 

• Fè yon moun ki responsab konnen kote w ale, wout ou gen entansyon fè, ak ki kantite tan sa 

ap pran w pou rive; epi 

• Rete kam epi pa panike sizoka yon veyikil anpàn, aksidan, oswa si ou vin bloke nan nèj. 

 

 

Si ou Nan Blakawout: 

• Toudabò, rele sèvis piblik ou dabò pou detèmine orè reparasyon nan zòn nan. 

• Etenn oswa deploge limyè ak aparèy menaje pou pa kite yon sikui chaje twòp lè yo repare 

sèvis la. Kite yon limyè limen pou ka konnen lè yo repare kouran an. 

•  Si ou pa gen chofaj pandan yon tanpèt nèj, kenbe kay ou cho. Pou fè sa, fèmen chanm ou pa 

bezwen yo. 

• Kèk Konsèy Sekirite pou Lòt Kalite Chofaj 

 

Itilize sèlman sous ki pa gen danje pou lòt kalite chofaj tankou yon chemine, fou ki fonksyone ak bwa 

dife oswa chabon ki byen ayere oswa radyatè pòtatif. Toujou swiv enstriksyon manifakti a. 

 

Lè w ap itilize lòt kalite sous chofaj tankou yon chemine, fou ki fonksyone avèk bwa, elatriye, toujou 

asire ou gen bon jan vantilasyon. Kenb rido, sèvyèt ak manchon pwoteksyon lwen sifas cho. Gen yon 

ekstenktè ak detektè lafimen – epi asire w yo fonksyone. 

 

Si ou itilize radyatè kewozèn pou ogmante konbistib chofaj regilye ou, oswa kòm yon sous chofaj pou 

ijans, swiv ti konsèy sekirite sa yo: 

• Swiv enstriksyon manifakti a. 

• Itilize sèlman konbistib ki bon pou inite ou a. 

• Remete konbistib deyò SÈLMAN epi lè inite a frèt sèlman. 

• Kite radyatè a sou yon distans omwen twa pye avèk mèb ak lòt objè ki ka pran dife yo. 

• Lè w ap itilize radyatè a, itilize pwoteksyon kont dife epi ayere yo kòrèkteman. 

 

Depatman Transpòtasyon Eta New York bay yon sistèm konsèy sou vwayaj ki bay rapò vwayaj nan tan 

reyèl e ou ka jwenn aksè lè ou konpoze 511, sou entènèt nan www.511ny.org, oswa atravè yon 

aplikasyon telechajab smart phone. Sitwèb la dispoze de yon kat ki gen kòd koulè ki montre ki wout nan 

eta ki kouvri avèk nèj, mouye, sèch, oswa fèmen pou ede vwayajè yo detèmine si yo konseye vwayaj. 

Sistèm nan bay enfòmasyon antan reyèl sou kondisyon nèj ak glas pou wout ant eta yo ak lòt wout ki 

gen anpil sikilasyon veyikil, jan operatè chas-nèj yo rapòte sa. 

 

Vwayajè ka abone tou pou resevwa imel TRANSAlert konsènan sitiyasyon sikilasyon thruway a sou 

http://www.thruway.ny.gov/tas/index.shtml . Nou ankouraje Vwayajè sou Thruway yo vizite 

www.Thruway.ny.gov pou mizajou antan reyèl. Pou wè yon kat entèaktif ki gen kondisyon sikilasyon 

Google pou Thruway a ak lòt wout nan Eta New York State ak pi lwen, ale sou: 

http://www.thruway.ny.gov/travelers/map/index.html?layer=traffic. 

 

Divizyon Homeland Sekirite ak sèvis dijans egalman te rekòmande ke rezidan yo ta dwe prepare kay yo 

ansanm avèk fanmi yo pou tanperati ivè a. Sa a gen ladan stoke pwovizyon sizoka yon tanpèt nèj oswa 

pann kouran ta anpeche yo soti kite kay la. Tcheke sou vwazen granmoun ansanm avèk sa yo ki gen 

bezwen spesyal pou wè si yo bezwen èd. Ou ka jwenn konsèy anplis sou sekirite nan sitwèb Divizyon 

Homeland Sekirite ak sèvis dijans nan: http://www.dhses.ny.gov/oem/safety-

info/publicsafety/winter.cfm.  

